
MUSİQİ TÜRKOLOGİYASININ ƏSASLARI

Rəna MƏMMƏDOVA

XX əsrin sonu -XXI əsrin əvvəllərinin milli şüuru 
tarixi dəyərlərin bəraitini tələb edir. Bu aspektdə ön 
plana Azərbaycan musiqi mədəniyyətinin türk kökləri 
problemi çıxır. Qeyd edək ki, Azərbaycan humanitar 
elminin yeni konfiqurasiyası şəraitində bu və ya digər 
sosial-tarixi prioritetlərə əsaslanan müəyyən normativ 
konseptlər öz tənzimləyici funksiyasını itirirlər və bu 
mənada türk irsinə münasibət yeni məna və yeni 
əhəmiyyət kəsb edir.

Türk mədəni məkanı fəal regionlararası qarşılıqlı 
əlaqələri ilə fərqlənir, bu da mədəniyyətlərin 
uyğunluğunu, müqayisəli təhlilini aktuallaşdırır. Onu 
da nəzərə alaq ki, Azərbaycan mədəniyyətinin 
sivilizasiya kodu türk bədii dominantında qeyd 
olunmuşdur.

Türkdilli xalqların musiqisinin əlaqələrinin ilkin 
şərtləri yaxşı məlumdur. Musiqi mədəniyyətinin tipoloji 
qohumluğu, tipoloji ümumiliyi aşkardır.Türk xalqlarının 
bir çox bədii nailiyyətləri mədəniyyətlərin qarşılıqlı 
əlaqələri nəticəsində əldə olunmuşdur.Bundan başqa, 
mədəniyyətin etnik qatı, mənəvi və maddi 
mədəniyyətin etnik komponentləri türk dünyasında 
yüksək qohumluq səviyyəsinə malikdir.

Bizim fikrimizcə, musiqi türkologiyası çərçivəsin­
də müqayisəli təhlilin əsas məsələsi müxtəlif növlü 
materialın bolluğunda sistemyaradan amilin aşkar 
edilməsidir. Müxtəlif regional türk mədəniyyətlərinin 
müqayisəli təhlilində mədəni dəyərlərin yerləşdirilmə­
sinin yenidən bərpası kimi kontinuitetə istinad etmək 
perspektiv sayılır.

1919-cu ildə “istiqlal məcmuəsi” toplusunda 
Üzeyir Hacıbəylinin “Azərbaycan türklərinin musiqisi 
haqqında” məqaləsi çap edilmişdir. 2005-ci ildə 
Azərbaycan etnomusiqişünaslığında əhəmiyyətli 
hadisə kimi, məqalə cəmiyyətin geniş dairəsinə 
görkəmli alim, professor Fərəh xanım Əliyeva tərəfin­
dən təqdim olundu. O, təkcə Üzeyir Hacıbəylinin qiy-

mətli mətnini “açmadı”, təkcə giriş sözündə mətnin şərhini 
vermədi, həm də terminlərin ətraflı lüğətini tərtib etdi.

F.Ş.Əliyevanın fikrincə, Üzeyir Hacıbəylinin bu 
işində onun elmi-nəzəri konsepsiyalarının əsas 
prinsipləri verilmişdir. Bunu yüksək qiymətləndirən 
professor F.Ş.Əliyeva Üzeyir Hacıbəylinin ilk nəzəri 
işində özünü göstərən tədqiqatın konseptuallığını, 
fundamental xarakterini qeyd edirdi.

Demək kifayətdir ki, artıq öz əsərinin ikinci 
hissəsində Üzeyir Hacıbəyli müxtəlif türk xalqlarının 
musiqisinin müqayisəli təhlilini verir. Belə ki, professor 
F.Ş.Əliyeva yazır: “Üzeyir Hacıbəyli Azərbaycan 
musiqisini ictimai və ümumtürk kontekstində tədqiq 
edir, həmçinin, onların müxtəlif və ümumi 
xüsusiyyətlərini qeyd edir” (1, s.7). Daha sonra 
tədqiqatçı davam edir: “Həmin ideyalar ayrıca istiqamət 
kimi musiqi türkologiyasının əsaslarını qoyur” (1, s.7).

Qeyd etmək lazımdır ki, XX əsrin əvvəlində 
mətbuatda, əsasən “Kaspi" qəzetinin səhifələrində 
Azərbaycan maarifpərvərləri Azərbaycan mədəniy­
yətinin, o cümlədən, musiqi mədəniyyətinin türk kökləri 
problemlərini kifayət qədər geniş işıqlandırırdılar.

30-cu illərdə görkəmli Azərbaycan xanəndəsi 
Hüseynqulu Sarabski yazdığı “Muğamat və xalq 
mahnıları haqqında” məqaləsində Azərbaycan xalq 
musiqisinin türk autentikliyini qeyd edir.O yazır: “Bizə 
müasir olan muğam - Azərbaycan muğamıdır. Mən və 
digər Azərbaycan xanəndələri iran və ya ərəb 
xanəndələrindən öyrənməmişik və onların ifasını 
mənimsəməmişik. Bizim musiqi məktəbimiz - 
Azərbaycan xanəndələrinin məktəbi və Azərbaycan 
aşıqlarının məktəbidir. Dörd növü tanınan “Qarabağ 
şikəstəsini” nümunə göstərim. Mən tam əminliklə deyə 
bilərəm ki, bu şikəstələr yalnız Azərbaycan xalqına 
mənsubdur. Mən harada olurumsa olum, dünyanın 
hansı yerində olurumsa olum, “Qarabağ şikəstəsi” 
səsləndikdə mən bilirəm ki, ifaçı azərbaycanlıdır” (22).

Hüseynqulu Sarabskinin qohumları və yaxınlarının, 
onun oğlu görkəmli alim Azər Sarabskinin sözlərinə 
görə, Azərbaycan muğamı sözbirləşməsi altında 
Hüseynqulu Sarabski türk mənşəyini nəzərdə tuturdu.

Əlavə edim ki, məhz mənim atam - Azər 
Sarabski və onun yaxın dostu görkəmli folklorçu və 
türkoloq Mirəli Seyidov mənim Azərbaycan 
muğamının etnosənətşünaslıq üzrə yenidən bərpası 
ideyamı dəstəkləmişdir, belə ki, muğamın 
mənbələrinin tərkib hissələrindən biri Azərbaycan 
bədii mədəniyyətinin türk kökləridir.

1990-cı ildə Milli Elmlər Akademiyasının Memarlıq 
və incəsənət İnstitutunda “İncəsənətin qarşılıqlı 
əlaqələri” şöbəsi yaradıldı. Şöbənin elmi tədqiqatlarında 
musiqi türkologiyası sahəsində olan problemlərin 
işlənilməsi prioritet təşkil edir. Musiqi türkologiyasının 
əsas tədqiqat diqqəti müqayisəli təhlil vasitəsilə türk 
xalqları musiqisinin genofondunun axtarışlarına 
yönəlmişdir. Demək lazımdır ki, musiqi mədəniyyətinin 
ilkin qatlarının açılması müqayisəli musiqişünaslıq 
kontekstində musiqi dilinin ümumi nəzəriyyəsi 
məsələləri ilə əlaqələndirilir.

Şübhəsiz, türk musiqi mədəniyyətlərinin 
qohumluğu tarixi inkişafın müəyyən mərhələsindən 
asılı olaraq öz spesifikasına malikdir. Bununla 
bərabər qeyd edək ki, musiqi mədəniyyətlərinin 
müqayisəli tədqiqinə həsr edilmiş işlərin praktiki 
əhəmiyyəti sənətşünaslığın ümumi tarixi-nəzəri 
problemlərinin işlənilməsinə istinad edir.

Musiqi türkologiyası problemləri üzrə mono­
qrafiyalar, yüzlərlə məqalələr çap olunmuşdur, 
dissertasiyalar müdafiə edilmişdir. Musiqi türkologiyası 
problemlərinə bilavasitə toxunan etnomusiqişünaslıq 
sahəsində işləyən müəlliflərin adlarını qeyd edim. 
Məsələn, F.Ş.Əliyeva, T.Məmmədov, İ.Köçərli,
K. Dadaşzadə, S.Qafarov, F.Xalıqzadə, T.Kərimova, 
X.Həsənzadə, dissertasiyaları Azərbaycanda 
müdafiəolunmuşbir sıra türk mütəxəssisləri, mənim 
aspirantlarımdan - R. Tağıyeva, A.Həsənova, 
C.Nəsirova, F.Əlizadə, S.Kasimi, A.Quliyeva,
L. Fətullayeva, S.imanova və başqalarının işlərində 
Azərbaycan etnomusiqişünaslığının mühüm 
istiqamətlərindən biri olan musiqi türkologiyasının 
əsas vektorları əksini tapmışdır.

Elmi işlərdə musiqi türkologiyası problemlərinə, 
türkdilli xalqların musiqisi ilə Azərbaycan musiqisinin 
müqayisəli təhlili problemlərinə həsr olunmuş 
tədqiqatların yolu aşağıda göstərilən müqayisə 
metodologiyasına müvafiq olaraq formalaşmışdır.

1. Tədqiqat obyekti kimi çıxış edən material 
xarakterizə edilir;

2. Müqayisəli təhlilin metodoloji parametrləri
göstərilir;

3. İntonasiya formulluğun prioritetləri
əsaslandırılır;

4. Lad sisteminin ümumiliyinə baxılır;
5. Müqayisəli təhlil prosesində lad sisteminin 

ümumi və fərqli cəhətləri differensiasiya edilir;
6. Belə tədqiqat yolu prosesində türkdilli 

xalqların musiqisində tipoloji ladintonasiya formulluğu 
aşkarlanır.

Beləliklə, söhbət çoxpilləli müqayisəli tədqiqatlar­
dan gedir. Uyğunluğun göstərilməsi faktı olduqca 

vacibdir. Onlann daimi xarakteri musiqi dilinin formul 
səviyyəsinin eyniliyinin qanunauyğunluğunu təsdiq 
edə bilər.

Musiqi türkologiyası üzrə tədqiqatlarda türkdilli 
xalqların musiqi mədəniyyəti kontekstində sistematik 
müqayisəli təhlil təqdim olunur.

Bu tədqiqatların vəzifəsi - böyük zaman 
“diapazonu” boyunca mədəniyyət kontekstində qeyd 
olunan türk musiqi nitqi modelinin müəyyənləşdiril­
məsi və seçilməsidir. Aparılan tədqiqatlar nəticəsində 
Azərbaycan incəsənətinin xüsusiyyətlərinin 
müqayisəli-tarixi, müqayisəli-tipoloji təhlilinin 
metodologiyası işlənilmişdir.

Türk xalqlarının musiqi mədəniyyəti kontekstində 
tarixi şüur təkcə ümumiləşmə deyil, həm də differensial 
yanaşma tələb edir. Belə ki, Azərbaycan humanitar 
elmi kontekstində musiqi türkologiyasının “fövqəl 
vəzifəsi” Azərbaycan xalqının musiqi mədəniyyəti 
aspektində etnogenezisinin öyrənilməsindən ibarətdir. 
Bu mövqe Azərbaycan incəsənətinin formalaşmasın­
da türk mədəni dünyasının bədii prinsiplərinin rolunu, 
musiqi türkologiyası kontekstində Azərbaycan xalq 
musiqisinin bədii-tarixi əlaqələrini, müqayisəli 
öyrənilmədə Azərbaycan incəsənətinin determinantları 
kimi aspektlərini nəzərdən keçirməyə imkan verir. 
Bundan əlavə, musiqi türkologiyası kontekstində 
fənlərarası tədqiqatlar aktuallaşır.

Musiqi türkologiyası üzrə elmi əsərlərdə musiqi 
ilə paralel geniş etnoqrafik material toplanmışdır. 
Türkdilli xalqların mədəniyyətində mühüm identifika- 
siyalar görünür. Bundan başqa, bu determinantlann 
ifadəliliyinin sabitliyi mübahisə doğurur. Türkdilli 
xalqların dünyagörüşündəki müxtəlif reliktlər, 
etnomədəniyyət sistemində olan rəmzlər, ritual 
defınisiyalar və s. təhlilə cəlb edilir.

Tədqiqatlar türk dünyasının Azərbaycan, Türkiyə, 
Tatarıstan, Orta Asiya kimi etnomədəniyyət 
zonalarının materialına istinad edir. Demək lazımdır 
ki, musiqi türkologiyası kontekstində musiqi 
materialının seçimi prosesi olduqca uzun və çox əmək 
tələb edəndir. Musiqi materialının seçimi Azərbaycan 
etnomusiqişünaslığında musiqi türkologiyasının 
əsasında formalaşmış müqayisəli-tipoloji təhlilin 
metodologiyasının parametrlərində həyata keçirilir.

Müqayisəli təhlilin əsas vektorlarına müxtəlif milli 
materialda baxılır. Beləliklə, millətlərarası müqayisəli 
tədqiqatın prinsipi təhlilin sinxron strukturu olur, belə 
ki, yalnız metodoloji yanaşmaların düzgünlüyünə əmin 
olduqda, yalnız qanunauyğun xarakter daşıyan 
paralelləri, analogiyaları aydınlaşdırdıqda nəzəri təhlilə 
başlamaq mümkündür.

Musiqi türkologiyası problemlərinin öyrənilməsinə 
həsr edilən bir çox müdafiə olunmuş dissertasiyaların 
rəhbəri kimi belə bir faktı qeyd edim. Tədqiqat 
prosesində mütəxəssislərdə tədricən vahid metodolo­
giya, elmi aparat, üslub sırasının universallıqları, elmi 
yanaşmaların ümumiliyi yarandı - bütün bunlar 
Azərbaycan etnomusiqişünaslığında formalaşmış 
musiqi türkologiyası istiqaməti haqqında inamla 
danışmağa imkan verir. Bütün bu elmi işlər 
Azərbaycan etnomusiqişünaslığına real töhfədir.

Qeyd etməliyəm ki, musiqi türkologiyası sahəsində 
aparılan tədqiqatlar bir sıra türk xalqlarının musiqisində

öncə, bunlar janr parametrləri ilə müəyyənləşdirilir. Bu 
mənada janrın spesifik xüsusiyyətlərinə istinad edən 
intonasiya-tipoloji təhlil şübhəsiz, aşkar, birincidərə- 
cəli, eşitmənin sanki “səthində” yerləşən kateqoriya­
lara əsaslanır. Bununla yanaşı, musiqi türkologiyasının 
prioritetlərinin mənimsənilməsi mərhələlərindən biri - 
türkdilli xalqların musiqisindəformalaşmanın, xüsusən, 
variantlı proseslərin müqayisəli təhlili oldu.

Janr strukturunun eyniliyi türk musiqi üslubunun 
bir çox ümumi xüsusiyyətlərini doğurur. Azərbaycan 
musiqi folklorunun struktur-janr təşkili və digər türk 
mədəniyyətlərinin folklorunun üstün ümumiliyi böyük 
əhəmiyyətə malikdir. Sonuncu, birtərəfdən, tədqiqatın 
perspektivini göstərməyə, digər tərəfdən, türk musiqi 
mədəniyyətinin mənbələrini öyrənməyə imkan 
verir.Janr səviyyəsinin öyrənilməsi folklor nümunə­
lərinin çoxqatlılığını aşkarlamağa, musiqi mədəniy­
yətinin inkişafının müxtəlif mərhələlərinə aid 
elementlərin öyrənilməsinə imkan verir.

Elmi işlərdə musiqi türkologiyası kimi belə bir 
elmi istiqamətin inkişafının aktuallığı və zəruriliyi 
dəfələrlə mühüm müddəalarda əksini tapmışdır. 
Musiqi türkologiyası üzrə işlərdə təqdim olunan 
materiallar türk xalqlarının musiqi mədəniyyətinin 
problemləri üzrə tədqiqatlarda tələb olunur. Musiqi 
türkologiyası əsasında formalaşmış metodoloji 
istiqamət olduqca vacibdir. Metodoloji əsaslar 
müqayisəli təhlildə və Azərbaycan xalqının digər 
etnogenetik əlaqələrində istifadə oluna bilər. Xüsusilə, 
musiqi türkologiyasının metodoloji əsası Azərbaycan 
musiqisinin Şərq regionu xalqlarının musiqisi ilə 
müqayisəli öyrənilməsi üçün də “çıxış nöqtəsi” ola 
bilər. Beləliklə, musiqi türkologiyasına həsr olunan 
tədqiqatlarda bütövlükdə türkologiya problemlərinin 
öyrənilməsi üçün çox qiymətli olan mühüm 
metodoloji parametrlər formalaşır.

Türkdilli xalqların musiqisinin bədii qanuna­
uyğunluqlarının tədqiqi müxtəlif nöqteyi-nəzərdən 
maraq doğurur. Belə ki, son onilliklərin musiqişünaslıq 
tarixi müəyyən perspektiv və tədqiqat proqramının 
həyata keçirilməsini təsdiqləyir.

Musiqi türkologiyasının öyrənilməsinin bir sıra 
aspektlərində dayanaqş Hər şeydən öncə, musiqi 
türkologiyası kontekstində Azərbaycan xalq 
musiqisinin tədqiqi haqqında profeesor L.Hüseynova- 
nın bu mövzuya həsr olunmuş ilk doktorluq 
dissertasiyasını qeyd edim.

Türk dünyasının ayrı-ayrı vahidlərinin müqayisəsini 
qarşısına məqsəd qoyaraq L.Hüseynova bu prosesdə 
çoxlu immanent amillərin təsirinə istinad edir. 
L.Hüseynovanın işlərində təhlilin istiqaməti əsas 
məsələdən -türk musiqi dünyası kontekstində ümumi­
liyin və müxtəlifliyin aşkar edilməsindən başlayır.

Onun işlərində çıxış edən icmallı aspektlərin açılışı 
ilə imkanlar və mühüm perspektivlər təqdim olunur, 
belə ki, türk dünyası strukturuna daxil olan müxtəlif 
milli mədəniyyətlərin qarşılıqlı təsir proseslərinin 
öyrənilməsi öz ardınca müqayisəli təhlilin ardıcıl və 
mütləq istifafəsini ehtiva edir.

L.Hüseynovanın elmi işlərinin “fövqəlvəzifəsi” 
musiqi türkologiyasının yeni, hələ açılmamış 
tərəflərinin aşkar edilməsi, daha mürəkkəb və aktual 

məqsədlərin irəli sürülməsi ilə müşayiət olunan musiqi 
türkologiyası metodlarının təkmilləşdirilməsi ilə 
əlaqədardır.

Belə ki, türk xalqlarının musiqisində “Hava” 
termininin mənşəyini və mənasını təhlil edərək 
L.Hüseynova təkcə hər hansı bir nəticəni deyil, həm 
də elmi məlumatların bütöv sistemini əldə edir ki, 
buraya qarşı-qarşı qoyulmuş hadisələrin müxtəlifliyi 
haqqında məlumatlarda daxildir. L.Hüseynovanın elmi 
işlərində müqayisəli təhlil müəyyən rakursda aparılır. 
Azərbaycan musiqisinin milli spesifikasının 
xüsusiyyətlərinin və qanunauyğunluqlarının arqumen- 
tasiyasını nəzərdə tuturam, belə ki, tədqiqatçının elmi 
konsepsiyasının prioriteti Azərbaycan xalq 
musiqisidir. Şübhəsiz, Azərbaycan musiqisinin milli 
spesifikasının öyrənilməsi musiqi mədəniyyətlərinin 
müqayisəli öyrənilməsi olmadan mümkün deyil. Türk 
xalqlarının ümüumi musiqi fondunun öyrənilməsi, 
qohumluğun konstatasiyası L.Hüseynovanın işlərində- 
türk musiqi “dialektlərinin” həm spesifikasını,eləcə də 
universallığını stimullaşdırır, təmin edir və 
müəyyənləşdirir.

Qeyd etmək lazımdır ki, musiqi türkologiyası 
üzrə tədqiqatlarda Azərbaycan musiqisinin spesifika­
sının xüsusi, yalnız ona mənsub üslub xüsusiy­
yətlərinin tədqiqi birincidərəcəlidir. Əlbəttə ki, etno- 
musiqişünaslığın Azərbaycan musiqişünaslığında 
komparativ müqayisəli tədqiqatların elmi əhəmiyyəti 
bundan irəli gəlir.

Qarşıya qoyulan məsələlər melodik üfqidəki 
müqayisəli proseslərin öyrənilməsi ilə məhdudlaş­
mırdı. Çoxsəsliliyin təhlilini, şaqulidə variantlı 
proseslərin öyrənilməsini qeyd edim.

C.T.Nəsirovanın “Türkdilli xalqların mədəniyyətləri 
kontekstində Azərbaycan toy musiqi folklorunun 
müqayisəli tədqiqinin problemləri" adlı mono­
qrafiyasını nümunə göstərim (34). iş eyni zamana iki 
kəsikdə - üfqi və şaquli - göstərilmişdir. Belə ki, bir 
tərəfdən, türkdilli xalqların toy mərasimi üzrə böyük 
etnoqrafik material toplanmışdır. Bu xalqların 
mədəniyyətində bir neçə mühüm paralellər 
çəkilmişdir. Təqdirəlayiqdir ki, monoqrafiyada bu 
paralellərin ifadəsinin sabitliyi dəfələrlə qeyd 
edilmişdir. Türk xalqlarının mədəniyyətində dünya 
anlayışının müxtəlif növ reliktləri, toy mərasimi 
sistemində fəaliyyət göstərən simvolikə, əsas ritual 
motivlər və s. təhlilə cəlb edilmişdir. Bundan başqa, 
türkdilli xalqların toy mərasimində musiqi 
başlanğıcının, musiqiçilərin rolu xüsusi qeyd edilirdi.

Bütün regionlara baxılması məsələsinin həyata 
keçirilməsinin qeyri-mümkünlüyünü başa düşərək 
monoqrafiyanın müəllifi olduqca düzgün və 
qanunauyğun olaraq türk dünyasının Azərbaycan, 
Türkiyə, Tatarıstan, Orta Asiya kimi etnomədəni 
zonalarını seçdi. C.Nəsirova musiqi materialının 
baxılmasına, birtərəfdən, artıq musiqi türkologiyasına 
uyğun olaraq formalaşmış metodoloji təhlilə istinad 
etməklə yanaşmışdır, digər tərəfdən, o, təhlilə öz 
şəxsi yanaşmasını da daxil etməyə çalışmışdır.Belə 
ki, türk xalqlarının toy musiqisinin ümumi və müxtəlif 
xüsusiyyətlərinin prioritetləri təhlilin əsası oldu. Bundan 
əlavə, təhlil şaquli ardıcıllıqda qurulmuşdur. Söhbət 
tədqiqatın pilləli xarakteri haqqında gedir.

Hər şeydən öncə, C.Nəsirova Azərbaycan və 
türk xalq musiqisinin müqayisəli təhlilində artıq məlum 
olan intonasiya-tipoloji modellərə istinad edirdi. Sonra 
müqayisəli təhlilin əsas metodoloji “variantları” artıq 
digər milli materialda baxılırdı. Beləliklə, təhlilin 
sinxron strukturu millətlərarası müqayisəli tədqiqatın 
prinsipi oldu. Bununla yanaşı, əsasını formulluq 
təşkil edən türk mədəniyyətində lad sisteminin 
təkamülünün diaxron yolu da tədqiq olundu.

Zəngin müqayisəli təhlil dialektlər səviyyəsində 
də yerinə yetirilmişdir. Belə ki, A.Quliyevanın elmi 
işində Azərbaycan və Türkiyənin rəqs musiqisinin, 
məhz Naxçıvan və türk yallısının eyniliyi və fərqləri 
tədqiq olunmuşdur (15). Musiqi dilinin - ladın, 
intonasiyanın, metroritmin, formanın - nəzəri 
müqayisəli təhlili əsasında rəqs mədəniyyətinin 
tipologiyaları ümumiləşdirilmişdir, musiqi mədəniy­
yətinin dərin qatları, türkdilli xalqların musiqi fondunun 
nəzəri aspektləri tədqiqa olunmuşdur. Naxçıvanın və 
Türkiyənin rəqs sənətinin nümunələrinin musiqi dilinin 
qohum etnotipologiyaları “dil” səviyyəsində 
ümumiləşdirilmişdir. Şübhəsiz, bir çox yüzilliklər 
ərzində aşkarlanmış definisiyaların təzahürünün 
sabitliyi türkdilli xalqlarının mədəniyyətinin 
qohumluğunu təsdiqləyir. Türk musiqi dilinin bütöv 
“reyestri”, sabit, qohum “leksemlərin” dəsti yallının 
parlaq, bədii ifadəli materialında nümayiş edilmişdir.

Azərbaycan və Türkiyənin mahnı mədəniyyətinin 
müqayisəli öyrənilməsinin aspektləridə maraqlı tədqiq 
olunur. Bunlar Azərbaycanın və Türkiyənin musiqi 
mədəniyyətində lirik janrlann bədii əlaqələrinə istinad 
edir. Demək lazımdır ki, Azərbaycanın və Türkiyənin 
müasir mədəniyyətində lirikanın musiqi dilinin 
xüsusiyyətləri çox oxşardır. Azərbaycanın və 
Türkiyənin müasir mahnı mədəniyyətinin ümumi 
əsaslarını Azərbaycanın və Türkiyənin mahnı 
mədəniyyətinin müqayisəli öyrənilməsinin ayrı-ayrı 
aspektləri təsdiqləyir (9).

T.Kərimovanın elmi konsepsiyasının əsası 
etnogenetik komponentlərdir, bu da musiqi 
türkologiyasının metodoloji mövqeləri ilə analogiyaları 
aktuallaşdırır.

T.Kərimovanın elmi yaradıcılığına müraciət edək. 
Alimin əsas marağı Azərbaycan musiqisinin 
mənbələri ilə bağlıdır. Bu maraq ladintonasiya 
formulluğu səviyyəsində qeydə alınmışdır, bu da bizə 
T.Kərimovanın elmi işlərinə musiqi türkologiyasının 
tərkib hissələrindən biri kimi baxılmasına imkan verir. 
Hər şeydən öncə, qeyd edim ki, o öz elmi fəaliyyətinin 
ön planına tədqiqat ətalətinin aradan qaldırılmasını 
qoyur. Məhz sonuncu dinamik elmi konsepsiyaların 
yaranması yolunda əsas maneədir.

Musiqili-tarixi yaddaşın mənbələrinin öyrənilmə­
sinə T.Kərimova tipoloji təhlilin istifadəsi vasitəsilə 
yanaşır. Azərbaycan musiqi folklorunda müəyyən 
tipologiyaları quraraq T.Kərimova, hər şeydən öncə, 
etnosun genetik kodlarına müraciət edir. Onun 
topladığı konkret musiqi materialı burada əsas olaraq 
verilmişdir. Bu, T.Kərimova tərəfindən baxılan erkən 
folklor intonasiyasının nümunəsi kimi, mərasim 
folkloru, uşaq folklorudur. Tədqiqatlann “fövqəlvəsifəsi” 
- mədəni eyniyyətin işlənilməsində tipologiyaların 
rolunun öyrənilməsidir.

Demək lazımdır ki, etnomusiqişünaslıq ədəbiy­
yatında tipologiyaların müxtəlif adları mövcud 
olmuşdur, məsələn, “obraz-intonasiya” (E.V.Evald), 
"hava-formula”, “melodik-tip” (İ.İ.Zemtsovski), “arxetip” 
(V.Qoşovski). Bu və ya digər motiv yaranmanın 
intonasiya-ritmik kökünü aşkar etməyə imkan verən 
təhlilin müxtəlif metodları mövcuddur. Steriotipləş- 
mənin ilkin prinsipi T.Kərimovanın işlərində orijinal 
təfsirini tapır. Sonuncu, şübhəsiz, tədqiqat materialı, 
onun spesifikası ilə müəyyənləşir. T.Kərimovanın 
elmi konsepsiyasında invariant paradiqma - etnosun 
özünəməxsus "qlxam”, onun etnomarkirovkasıdır, 
invariant isə - tarixən yaranmış kateqoriyadır. 
T.Kərimova tərəfindən Azərbaycan musiqi sisteminin 
bir çox səviyyələrində intonasiyanın klişe formalarına 
onun “tanınma nişanlan” kimi baxılır. Onun topladığı 
unikal materialın öyrənilməsi Azərbaycan xalq musiqi 
dilinin yeni cəhətlərini görməyə imkan verdi. Yeni 
nöqteyi nəzər öz elmi konsepsiyasını yaratmağa 
stimul verirdi, bunun da əsasında Azərbaycan xalq 
musiqisinin milli spesifikası dururdu.

T.Kərimovanın elmi hesablamalarını təhlil edərkən 
türk musiqi sisteminin reliktləri dəmütləq aşkarlanır. 
Bundan əlavə, T.Kərimovanın aşkaretdiyi Azərbaycan 
xalq musiqisinin “yaş həddi qatlan” adlanan tarixi 
kəsiklər, hansı ki, mərhələli müxtəlif hadisələri əks 
etdirir, türk musiqi mentallığı da onun tərkib hissəsidir.

Praktiki olaraq söhbət, əsasını mədəniyyətin 
birliyi və bütövlüyü təşkil edən türk bədii mədəniy­
yətinin yenidən bərpası haqqında gedir. Formulluq 
burada türkdilli xalqların musiqi mədəniyyətinin 
qohumluğunun müəyyən səviyyəsinin yenidən 
yaranmasının “rəmzidir”.

Türkdilli xalqların musiqisinin etnokodunun 
tətdiqində başlanğıc nöqtə kimi, formul sırasının 
təhlilinin mövqelərinə baxılması T.Kərimovaya türk 
dünyasında intonasiyanın ilkin formalarını yenidən 
qurmağa, “səs idealın” konkretliyinə, onun funksional 
yerləşdirilməsinə, ilkin formulların semantikasına 
istinad etməyə imkan verir.

Alimin fikrincə, formulluq selektiv determinantlara 
malikdir, bu da son nəticədə bədii sistemi təşkil edir. 
Həqiqətən də, intonasiyalı-ritmik formul özündə çox 
qiymətli bədii-etnogenetik məlumatı saxlayan “qabı” 
təmsil edir. T.Kərimovanın elmi təsəvvüründə çox 
sadə intonasiya frazaları ümumiləşmiş formulları, 
intonasiyanın ilkin mərhələsinin arxetiplərini təmsil 
edir. T.Kərimovanın namizədlik dissertasiyasında 
melodik tiplərin tarixi seçimi, Azərbaycan və o 
cümlədən, türk musiqisinin intonasiya “lüğətinin” 
cilalanması yolu göstərilmişdir.

T.Kərimovanın elmi konsepsiyasında fəaliyyət 
göstərən formulluğun rəmzi xarakterini qeyd edim. 
Mən bununla həmrəyəm ki, formulluq - elə anlayışdır 
ki, özünə tarixən şərti mənanı hopdurur, beləliklə, 
rəmzi funksiyanı əldə edir və bununla da xüsusi növ 
etnomədəni bütövlüyü təşkil edir.

Musiqi türkologiyasının fundamental mövzuları 
aşağıdakılardır:

Müqayisəli sənətşünaslıq kontekstində 
Azərbaycan etnomədəniyyətinin öyrənilməsi problemi;

Azərbaycan mədəniyyətinin etnosənətşünas- 
lığının yenidən bərpasının öyrənilməsi problemi;

Azərbaycan xalqının etnogenezi onun 
musiqi mədəniyyəti kontekstində;

Azərbaycan etnomusiqişünaslığında musiqi 
türkologiyasının tarixi aspektləri;

Türk musiqi sisteminin genezisi və təkamülü; 
Musiqi türkologiyası humanitar elmlər 

sırasında;
Müasir musiqi komparativistikasında 

tədqiqatların aspektləri;
Müasir Azərbaycan sənətşünaslığında 

musiqi türkologiyasının əsasları;
Türk mədəniyyəti Azərbaycan xalqının tarixi 

yaddaşı kimi;
Musiqi dilinin türk universallıqları;
Türkdilli xalqların mədəniyyətində milli 

semantikanın kristallaşma prosesləri;
Azərbaycan musiqisi Avrasiya mədəniyyəti 

kontekstində;
Azərbaycan xalq mədəniyyətinin etno- 

sənətşünaslıq yenidən bərpası;
Azərbaycan musiqi folkloru türkdilli xalqların 

mədəniyyəti kontekstində;
Musiqi türkologiyası problemlərinin kulturoloji 

mənimsənilməsi;
Musiqi türkologiyası müasir Azərbaycan 

etnomusiqişünaslığı kontekstində;
Musiqi türkologiyası Azərbaycan etno- 

musiqişünaslığının 100 illik tarixində;
Azərbaycan musiqisinin türk mənbələri xalqın 

tarixi yaddaşı kimi;
Müasir Azərbaycan etnomusiqişünaslığında 

fənnlərarası tədqiqatların əhəmiyyəti;
Azərbaycan musiqişünaslığında formulluğun 

öyrənilməsi problemləri;
Azərbaycan musiqisinin inkişafında musiqili- 

tipoloji əsasların rolu;
Azərbaycan bədii mədəniyyəti müqayisəli 

sənətşünaslıq kontekstində;
XXI əsr sənətşünaslığının metodoloji 

paradiqmaları və müqayisəli sənətşünaslığın 
problemləri;

Müasir Azərbaycan humanitar elmində 
müqayisəli sənətşünaslığın prioritetləri;

Müasir humanitar elmin inkişafında müqayi­
səli sənətşünaslığın fənnlərarası aspektlərinin rolu.

Bu məqalədə qısa xarakterizə edilmiş işlərin 
“fövqəlvəzifəsi” tədqiqatın mövzusunda adekvat 
metodologiyanın formalaşması idi. Bizim fikrimizcə, 
belə metodoloji mövqelərin konkretliyi müqayisəli- 
tipoloji təhlil kimi, türk xalqlarının xalql musiqisində 
formulluq fenomenini daha tam tədqiq etməyə imkan 
verir.Tədqiqatın bu mərhələsində təhlilə geniş musiqi 
materialının cəlb edilməsi aktualdır, bu, türk musiqi 
dilinin kodlaşdırma problemini müvafiq səviyyəyə qoya 
bilər.

Türk xalqlarının musiqisinin genoformul sırasının 
təhlili müəyyən tarixi-mədəni kontekstdə yaranmış, 
bədii ifadənin yüksək səviyyəsinə və bütövlüyünə 
malik olan musiqi dilinin universallıqlarını təsdiqləyir.

Bir daha qeyd edim ki, müqayisəli təhlil 
Azərbaycan bədii mədəniyyətinin dərin qatlarını 
anlamağa, onun genezisini, musiqi mədəniyyətinin 
milli xarakterinin kristallaşması prosesini tədqiq 

etməyə imkan yaraddır.. Azərbaycan incəsənətinin 
spesifik xüsusiyyətlərinin, xüsusi keyfiyyətlərinin qeyd 
olunması tarixi inkişafın məsələlərini optimal və əsaslı 
həll etməyə imkan verir.Milli semantikada diqqəti 
cəmləşdirərək Azərbaycan incəsənətində əlaqəli 
prosesləri göstərmək, onun daha stabil və sabit 
xarakteristikalarını aşkarlamaq mümkündür.

Musiqi türkologiyasının yuxarıda göstərilən bu 
növ vəzifələri təkcə etnomusiqişünaslıqda qoyulmur­
du. Digər humanitar fənnlərin nümayəndələri də xalq 
mədəniyyətinin genetik və etnikarası əlaqələrinin 
tədqiqinə türk məkanı vasitəsilə yanaşırdılar. 
Şübhəsiz, türk musiqi mədəniyyəti nəhəng və 
çoxrəngli bədii konqlomeratı təmsil edir. Tipologiyaların 
burada öyrənilməsində, yəqin ki, spesifik və ümumi, 
universal parametrlərin müəyyənləşdirilməsində 
etibarlı amillər vacibdir. Bu aspektdə etnomusiqi- 
şünaslıq, bir tərəfdən, Azərbaycan musiqisinin 
spesifik milli cəhətlərini açmağa, digər tərəfdən, 
türk mədəniyyətinin fenomeninə dərindən baxmağa 
imkan yaradır.

Türkdilli xalqların musiqi mədəniyyətinin müqayi­
səli təhlili onların oxşarlığını genetik səviyyədə 
əsaslandırır.

Bizim üçün çox vacib olan İ.İ.Zemtsovskinin 
ifadəsini yada salaq; “eynən oxşarlıq - bu artıq 
uyğunluqdur, uyğunluq isə - təsadüfün törəməsidir. 
Folklorda isə eynən deyil, məhz tipoloji oxşarlıq, yəni 
prinsipial xarakterin oxşarlığı normativ, əhəmiyyətli 
və təsirlidir’’.

Musiqi türkologiyasının bəzi mövqelərinin qısa 
icmalı göstərir ki, tədqiqatçılar müqayisəli təhlilin 
yeni səviyyəsinə çıxışın qarşısını alan “müqayisəli 
ətalətdən" (E.Alekseyev) qaçırlar, məhz seçilən 
əlamət hadisənin əhəmiyyətli tərəflərini əks 
etdirməlidir.

Tədqiqatın yolu musiqi türkologiyasının əsasında 
duran parametrlər üzrə həyata keçirilir. Təhlilin 
aşağıdakı metodikası yaranmışdır:

1. Musiqi materialının və mənbələrinin icmalı və 
xarakteristikası;

2. Öyrənilən musiqi mədəniyyətinin əsas lad 
strukturlarına baxılması;

3. Təhlil üçün seçilmiş xalq musiqisinin müəyyən 
lad komplekslərinin oxşarlığının konstatasiyası və 
arqumentasiyası;

4. Azərbaycan xalq musiqisi ladları - rast, şur, 
segah, çahargah - əsasında ladintonasiya 
komplekslərinin eyniyyəti;

ö.Etnomədəniyyətdə formul modellərin ladinto­
nasiya xüsusiyyətlərinin təhlili.

Musiqi türkologiyası problemlərinin öyrənilməsində 
həyata keçirilən refleksiyanın müəyyən dərəcəsi 
mədəni təcrübənin yenidən semantizasiyası 
məsələlərini dərinləşdirir və tarixi bədii irsə yeni 
yanaşmaların yaranmasına kömək edir. Bu aspektdə 
elmi potensial musiqi türkologiyası sahəsində 
məhsuldar tədqiqatların perspektivli əsası olur.

